
Նախաբան 
 

Մեր երկրում աշակերտների արժեքային համակարգի ձևավորումը ներառված է ՀՀ 

Հանրապետության պետական չափորոշչում որպես հենց կրթության բովանդակային 

բաղադրիչ։Յուրաքանչյուր ուսումնական առարկայի մասով սովորողների 

պատրաստվածությունը ներկայացվող գիտելիքային պահանջների մեջ առանձին կետով նաև 

նշվում է արժեքները և դրանց ձևավորումը,որոնք պետք է տա դպրոցը։  

«Արժեհամակարգ» հասկացությունը մանկավարժական գիտության մեջ ըմբռնվում է 

բավական լայն շառավիղով: Առավել ընդունված է այն ընկալումը, որ արժեհամակարգը մարդու 

բարոյական, գեղագիտական, հոգևոր, իմացական, մշակութային և էթնիկական արժեքների 

համախումբն է, որն անհրաժեշտ է անձի ներդաշնակ, բազմակողմանի ձևավորման և 

զարգացման համար:  

Արժեհամակարգի մեջ կուտակված է անցյալի փորձը, որի յուրացումը աշակերտների մեջ 

ձևավորում է հայրենասիրության, սեփական ժողովրդի պատմության, նրա ստեղծած 

մշակութային արժեքների, գիտական նվաճումների համար հպարտության զգացում: Իսկ 

ակտիվ ճանաչողական գործունեության պայմաններում ձևավորված գիտելիքները 

աշակերտների մոտ վերածվում են համոզմունքների և կարողությունների:Այսօր աճող սերնդի 

դաստիարակության գործն ընթանում է տարբեր հանգամանքների ազդեցության ներքո՝ 

ժողովրդագրական, ազգային, մշակույթային, ընտանեկան, կրթական, հասարակական, 

սոցիալական և այլն: Հաշվի առնելով բազմաթիվ այս և այլ հանգամանքներ՝ ժամանակակից 

մանկավարժության համար խնդիր է դառնում սովորողների ազգային գիտակցության 

ձևավորումը սեփական ժողովրդի պատմության ու մշակույթի հենքի վրա՝ չանտեսելով 

համամարդկային արժեքները:  

Արժեքների բուրգի գագաթին գտնվող նվիրական ու մեծագույն արժեքը 

հայրենասիրությունն է,որը լավագույն կերպով մատուցվում է հայ գրականության 

դասընթացների ժամանակ։ Այն մեծագույն արժեքն է, որ հարգանք ու պատկառանք է 

հարուցում, նույնիսկ երբ դրսևորվում է հակառակորդի կամ թշնամու մոտ: Ի դեպ, 

յուրաքանչյուր ուսուցիչ ունի որոշակի հեղինակ կամ ստեղծագործություն, որը նրան 

ամենադյուրին կերպով է օգնում իր մանկավարժական խնդիրները լուծելու, տվյալ դեպքում 

հայրենասիրության բարձրագույն արժեքը սաների հոգիներում սերմանելու համար։  

  Նոր սերնդի արժեհամակարգի ձևավորման, կրթության և դաստիարակության գործում 

լուրջ անելիքներ ունի  հայ դպրոցը, որի գերնպատակն է կերտել բարոյական, ազգային 

արժեքներով օժտված, ազգային նկարագիր ունեցող սերունդ: Այս նպատակն իրագործելու 

համար անհրաժեշտ է ուսումնասիրել ու կատարելագործել ոչ միայն հայրենի և 

համաշխարհային գիտությունների ճյուղերը, այլև մանկավարժության անցյալի 

ժառանգությունն ու նրա ժամանակակից փորձն ու մեթոդաբանությունը: Ժամանակակից 

դպրոցի կարևորագույն առաքելություններից մեկն էլ երեխայի մեջ իր ազգին բնորոշ 

բարոյական և հոգևոր արժեքների ձևավորումն ու զարգացումն է: Նրա խնդիրն է պահպանել և 

փոխանցել այն արժեքները, որոնք ժառանգել ենք մեր նախնիներից, և որը մեր անխառն 

ինքնատիպությունն է համաշխարհային մշակույթի բազմերանգության ու բազմազանության 

կազմակերպման համար շատ կարևոր  է ոչ միայն համամարդկային, այլև հայրենի մշակույթի  

մեջ:Ուստի 21-րդ դարի դպրոցում դաստիարակության և կրթական գործընթացի համար ճիշտ  է 

բարձրարժեք ստեղծագործությունների ուսումնասիրումն ու ուսուցումը: Այդ 

ստեղծագործություններում արտահայտված են մեր ժողովրդի հոգեկերտվածքը, 

աշխարհընկալումը, մարդասիրական գաղափարներն ու գալիքի երազանքները: Հայ ժողովրդի  

ավանդույթներում է, որ վառ կերպով արտացոլված են մեր ազգի ազգային հավաքական  

 

բնույթը, անդրդվելի կամքը, ներքին զորությունն ու հնարավորությունները, ապրելու, 

 վերածնվելու և հարատևելու ունակությունը, ազգերի պատմության մեջ իր արժանի տեղն 

ունենալու ձգտումը: Այս ամենն է, որ անհրաժեշտ է ավանդել ժամանակակից էթնոկրին: 

Այդպես նա պիտի հասնի այն գիտակցության, որ հասարակական կյանքի առաջընթացը 

պայմանավորված է համախմբվածությամբ, գիտելիքների բարձր մակարդակով ու մշակութային 

արժեքների ոչ միայն ստեղծմամբ, այլև պահպանմամբ: Սերունդ, որը կկարողանա շարունակել 

ազգային լավագույն ավանդույթները, աշխարհին ու մարդկությանը ցույց տալ իր մշակութային 

հարստությունն ու բարոյահոգեբանական արժանիքները։  

 Փորձենք հասկանալ թե ինչպես է ձևավորվում ազգային արժեքային համակարգը հայ 

գրականության դասերին։ Չ՞է որ հայ գրականության իմացությունն առավելագույնս 

հնարավորություն է տալու իրականացնելու մեր իղձերը, ձևավորելու ու պահպանելու հայի 

կերպարը ։ 

 Հայ գրականությունը բովանդակում է դաստիարակչական վիթխարի ներուժ, 

հայրենասիրություն և ազգային արժանապատիվ գոյություն։ Հայ գրականության իմացությունը 

հնարավորություն կտա Հայաստանի Հանրապետության ապագա քաղաքացուն 

ուսումնառության ընթացքում ձեռք բերած գիտելիքներն ու ճանաչողական հմտությունները , 

հայոց քաղաքակրթության դարավոր ավանդույթները , փորձը և անցյալի դասերը լավագույնս 

ծառայեցնել հզորացման և բարգավաճման ուղին բռնած Հայաստանի անկախ 

պետությանը,պատկերացում կազմել համաշխարհային պատմության մեջ Հայաստանի և հայ 

ժողովրդի զբաղեցրած տողի ու դերի մասին։ Հենց այս պատճառով է , որ կրթության զենքը և 

գլխավոր իմաստը պետք է դառնա արժեհամակարգի ձևավորումը։ 

 

ԱՐԺԵՔԱՅԻՆ ՀԱՄԱԿԱՐԳԸ  

Նախատեսվում է ,որ դպրոցն ավարտող յուրաքանչյուր աշակերտ պետք է՝  

1,Լինի հայրենասեր և պատրաստ ծառայելու հայրենիքի պաշտպանության գործին։ 

2,Կարևորի ազգային-պետական մտածողության և գործելակերպ ունենալը և դր սևորի 

դրան հասնելու ձգտում ու կամք։  

3․Ունենա ազգային ինքնագիտակցություն  

4․Կարևորի ազգային հիմնախնդիրների լուծման գործում իր մասնակցության 

անհրաժեշտությունը։  

5․Ունենա արդարության , լավատեսության և պատասխանատվության զգացում 

6․Գիտակցի ներկան և ապագան կերտելու խնդրում ազգային պատմության դերը, 

7․Գիտակցի իր ժողովրդի նյութական և հոգևոր արժեքները պահպանելու 

անհրաժեշտությունը։  

8․Գիտակցի, որ կյանքում իր համար կարևորագույն արժեքներից են լինելու 

գիտելիքները, աշխատանքային հմտությունները, մասնագիտական վարպետությունը և 

այլն․․․ 

Հետազոտության ընթացք և տվյալների հավաքագրում 
 
 
 

<<Արժեհամակարգ>>հասկացությունը  մանկավարժական գիտության մեջ ըմբռնվում է 

բավական լայն շառավիղով։Ընդունված է այն ընկալումը,որ արժեհամակարգը մարդու 

բարոյական ,գեղագիտական,հոգևոր,իմացական,մշակութային և էթնիկական արժեքների 

համախումբն է,որն անհրաժեշտ է անձի ներդաշնակ ,բազմակողմանի ձևավորման և 

զարգացման համար։ 

Արժեքների բուրգի գագաթին գտնվող նվիրական ու մեծագույն արժեքի՝ 

հայրենասիրության զարգացումը դաստիարակելու համար հայ գրականության դասընթացը 

լայն հնարավորություն է ընձեռում։Այս առումով կարելի է հիշատակել ավագ դասարանում 

ընդգրկված ծրագրային նյութերը։ 

Ազգային արժեհամակարգի ձևավորման համար կարևորում եմ Վարդան Մամիկոնյանի 

և Վարդանանց կերպարը Դերենիկ Դեմիրճյանի <<Վարդանանք>>պատմավեպում-11-րդ 

դասարան։ 

Աշխատելով ավագ սերնդի հետ՝բացահայտել ենք նրանց ինչպես ուժեղ և թույլ 

կողմերը,այնպես էլ նրանց մոտեցումը ազգային արժեհամակարգին։Մեր առջև դրված 

նպատակներից են՝ 

1․Գիտելիքի համակարգ-Պատմավեպի հիմքը,շարժառիթները,պատմական 

աղբյուրները,դիպաշարը,կերպարները։ 

2․Կարողություններ և հմտություններ-ճանաչողության ընդլայնում։Աշակերտները 

կկարողանան ուսումնասիրել պատմավեպի նյութը,կծանոթանան կերպարների հետ,կկարեղանան 

վերլուծել,համադրել , ընդհանրացնել և վերանայել։ 

Աշակերտները կծանոթանան 5-րդ դարում կատարված դեպքերին,Հազկերտ 2-րդի 

հրովարտակին,նրա հայահալած քաղաքականությանը և պարսկական բռնապետության դեմ հայ 

ժողովրդի մղած ազգային- ազատագրական պայքարին,մասնավորապես սպարապետ Վարդան 

Մամիկոնյանի գլխավորությամբ 451թ,ի մայիսի 26-ին տեղի ունեցած Ավարայրի ճակատամարտի 

հերոսական դեպքերին ու պատմական իրադարձություններին։ 

Ստեղծագործական կարողությունների և երևակայության զարգացման դեպքում 

յուրաքանչյուր աշակերտ կունենա հնարավորություն ստեղծագործաբար կերպարը վերլուծելու,իր 

տեսակետը հստակեցնելու,երևակայությամբ մտովի 5-րդ դար փոխադրվելու և անձամբ 

գործողություննորի մասնակիցը դառնալու։ 

3․Արժեքային համակարգ-Պատմավեպի դրական կերպարներին ուսումնասիրելով և 

բազմակողմանրի  աշխատանքներ կատարելով՝կխթանենք աշակերտների 

հայրենասիրությունը,անձնվիրությունը։ 

Ընթացքը։Խթանում։Մտագրոհի մեթոդով  գրատախտակին գրում ենք,,հայրենիք՛՛ բանալի 

բառը,գտնում ենք հոմանիշներ կամ  այդ բառն ամբողջացնող արտահայտություններ 

Իմաստի ընկալման փուլ-Նախօրոք հանձնարարում ենք դասարանի 4 աշակերտների 

գրել պատմավեպի շաառիթը,պատմական հիմքը, աղբյուրները,դարաշրջանը ներկայացնող 

շարադրանք։Նյութի շուրջ տարբեր մեկնաբանություններն ու պատճառաբանությունները 

քննարկելուց հետո աշակերտներին առաջադրվում է Վարդանի կերպարին առնչվող հարցեր 

,որոնք նպաստում են ինչպես ինքնուրույն խոսելու և գրելու կարողությունների 

զարգացմանը,այնպես էլ ազգային արժեհամակարգի ձևավորմանը։ 

Վարդանի կերպարն ամբողջացնելուց հետո դասարանի ուշադրությունը հրավիրում ենք 

ժողովրդի կերպարների բնութագրմանը։Վերհիշում ենք<<Գյուղ կանգնի,գերան 

կկոտրի>>ասացվածքը,որիմիտքը մեկնաբանելուց  հետո աշակերտներին առաջարկում ենք 

աշխատելկերպաարների վերլուծության վրա  գծապատկերով։Հանձնարարում ենք բնութագրել 

Սահակին,Առաքելին,Խանդութին,Արծվիին։Առաջարկում ենք գտնել մերօրա  

վարդաններ,վարդանանք։ 

Կշռադատման փուլ-Հարցերի տեսքով աշակերտներին տրվում են թերթիկներ,լրացնում 

են՝ամբողջացնելով պատմավեպի դրական հերոսներին։  Հանձնարարում ենք 10-րոպեանոց 

շարադրանք՝<<Պատմավեպի դրական կերպարների ազդեցությունը ինձ վրա>>վերնագրով։ 

Ազգային արժեհամակարգի ձևավորման համար ընտրել ենք նաև միջին դասարանում 

ուսուցանվող Դանիել Վարուժանի <<Ձոն>>բանաստեղծությունը։ 

Բնօրրան Ընտանիք Արյան կանչ 

Ծիրանի փող  

Հայրենիք 

Նախնիների շիրիմ 

Հորովել 

Հող հայրենի 

Արժանապատվություն Ազգային արժեքներ 

Մայրական 

կաթ 

Ցորենի հաղ 



            Որպես անհրաժեշտ նյութեր՝կարևորում ենք  Մ․Սարյանի <<Հայաստան> նկարը ,հայոց 

խորհրդանիշները պատկերող այլ նկարներ,թղթեր,նշանագրեր,գունավոր 

գրիչներ,պաստառներ։ 

Դասի նպատակը-Աշակերտը կիմանա Դ,Վարուժանի <<Ձոն >>բանաստեղծությունն իբրև 

մեր հայրենիքի փառավոր անցյալլին ,ողբերգական ներկային և բոցեղեն ապագային նվիրված 

հայրենասիրական երգ։ 

Կդաստիարակվեն ազգային արժեքների և խորհրդանիշների հանդեպ հպարտությամբ ու 

հիացումով։ 

Կստանան գրականագիտական գիտելիքներ,կարժևորեն բանստեղծության արվեստը։ 

Կկարողանան վերլուծել բանաստեղծությունը,մեկնաբանել գաղափարը,առանձնացնել 

կարևոր մտքերը և գործածել առօրյայում։ 

Որպես մուտք՝ ընտրում ենք Վարուժանի խոսքերը՝ <<1904-1907թ,թ,երբ հայը կխեղդվեր 

սուրի և սովի մղձավանջի մեջ,ու ես չուզեցի տեղի տալ իմ անհատական ցավերուս,գրեթե 

լռեցուցի իմ սիրտսը ու նախընտրեցի երգել ցեղին սիրտը,որուն  բաբախյունները կզգայի իմ 

մեջ,իմ սեփական արյունիս խորը։Հայությունը կուլար ու կմռնչեր իմ մեջ․․․ >>։ 

Որդիական սիրով է սիրել իր հայրենիքը Վարուժանը,սիրելը քիչ է,դա ավելի շուտ 

տառապանք է եղել ու նվիրում,տառապանք,բայց ոչ լաց ու ողբ,այլ ահեղ պայքարի,ընդվզման ու 

ըմբոստացման կոչ՝շաղախվածվառ հույսով լավատեսությամբ; 

Գրատախտակին գրում ենք <<Ցեղին սիրտը >> խոսուն վերնագիրը և ժողովածուի 

բնաբանը՝ 

<<Ընդ եղեգան փող բոց ելաներ,,, >>Այնուհետև խոսում ենք  վերնագրի 

մասին․ձոն՝գովք,ներբող։<<Ձոնը>> <<Ցեղին սիրտը>> շարքի մուտքն է և խտացնում է 

Վարուժանի գաղափարները, որը վրեժի  ու ցասման կոչ  է,հզոր երգ՝ձոնված բնավեր մի 

ժողովրդի,որը,սակայն,երբեք չի դադարում  իր բույնը հյուսելուց ։ 

Խթանման փուլում դասարանը բաժանում ենք խմբերի-5 խումբ՝բանաստեղծության 

տների քանակով։ 

Աշխատում ենք <<Բանալի բառերով կանխագուշակում>>մեթոդով։Յուրաքնչյուր խմբի 

տրվում է մեծ բանալի բառակապակցություն՝ հին հայրենիք-հպարտություն,Տիգրան 

Մեծ,հեթանոսություն,տաճառներ,Գողթան երգեր,քուրմեր,ծովից ծով Հայաստան,Արա 

Գեղեցիկ,փառք և այլն։ 

5-րդ խմբի բանալի բառակապակցության՝<<քաջ մարտիկներ>>,գաղափար 

բառեր՝վրեժ,ֆիդայի,ազատամարտիկ,ԱՐՑԱԽ,ՀԱՅՐԵՆԻՔ․․․ 

Աշակերտները կարծիքներ են հայտնում,որ այս տունն իր կառուցվածքով նախորդից 

տարբերվում է,իսկ տարբերության պատճառը ինչպես  գաղափարական,այնպես էլ հուզական 

փոփոխությունն է։ 

Իմաստի  ընկալման փուլում գործածում ենք <<Կրկնակի 

գրառումներ>>մեթոդը։Առաջարկում ենք տետրի էջը բաժանել երկու հավասար մասի։Առաջին 

մասում հանձնարարում ենք գրել այն տողը,որը,ըստ խմբի,ընդհանրացնում է տվյալ վեցյակի  

միտքը։ 

Կարելի է ուղղորդել աշակերտներին՝գտնելեւ և ճիշտ մեկնաբանելու այն ներքին 

կապը,որ կա  ընդգծված  բառերի միջև՝փառք-կարոտ-արյուն-որբ տուն-վրեժ։Աշակերտները 

մեկնաբանում են վերոբերյալ տողերի միտքն այնպես,որ հանգեն ամփոփող տողի 

գաղափարանշված բառին-եղեգան փողը մեր հոգևոր մշակույթն է,մեր քանքարը։ 

1․ Երբ մեր գրիչը  մեր փառքերն են եղել,մեր եղեգան փողից լույս է ելել։ 

2․Երբ մեր գրիչը կարոտ է երգել,մեր եղեգան փողից ողբ է ելել։ 

3․Երբ մեր գրիչը արյուն է երգել,մեր եղեգան փողից ցեղին սիրտն է ելել։ 

4․Երբ մեր գրիչը որբ տուն է երգել,մեր եղեգան փողից ծուխ է ելել։ 

5․Եվ վերջապես՝ երբ մեր գրիչը վրեժ է երգել,մեր եղեգան փողից վրեժ է ելել։ 

Իբրև դասի ավարտ և ամփոփում՝ հիշում ենք Վարուժանի բանաձևը․<<Հայը՝ լքված 

դարերեն,բայց հավերժեն ընտրված>>,որը էլ ավելի կամրապնդի աշակերտների մոտ ազգային 

արժեհամակարգի ձևավորումը։ 

Հայոց ցեղասպանության իրական դեմքը առայսօր լիովին բացահայտված չէ․ վարագույրի 

ետևում բազմաթիվ անհայտներ դեռ կան, մեծ երկրների արխիվները հիմնականում փակ են, 

իսկ Հայոց դատը Հայկական հարցի պես երբեմն շահարկվում է իբրև խաղաթուղթ առանձին 

տերությունների ձեռքին․․․ Ահավասիկ, այդ մեծ եղեռնագործությունը դեռևս բաց վերք է մեր 

ժողովրդի սրտում, բնականաբար նաև որպես շարունակվող թեմա գրականության մեջ։ Թեև 

Խորհրդային Միության գաղափարական մամլիչը ցեղասպանության թեման արգելքի տակ էր 

պահում, բայցևայնպես գեղարվեստական մեծարժեք գործեր ստեղծեցին Ակսել Բակունցը 

(«Ծիրանի փող», «Լառ Մարգարը»․․․), Հրաչյա Քոչարը («Նահապետ», «Կարոտ»․․․), Խաչիկ 

Դաշտենցը(«Խոդեդան», «Ռանչպարների կանչը»․․․), Կոստան Զարյանը («Տատրագոմի հարսը», 

«Նավը լեռան վրա»․․․), Գուրգեն Մահարին («Այրվող այգեստաններ»), Մուշեղ Գալշոյանը («Ձորի 

Միրոն», «Մարութա սարի ամպերը»․․․), Հովհաննես Շիրազը, Պարույր Սևակը, Արևմտահայ 

պոեզիան և շատերը, որոնց ստեղծագործություններով մեր ժողովուրդը և մասամբ  

թարգմանությամբ նաև օտար ընթերցողները հիմնականում ընդհանուր տպավորություններով 

ընկալեցին այն արհավիրքները, որոնք տեղի ունեցան 19-րդ դարավերջից սկսած մինչև 20-րդ 

դարի 20-ական թվականները, որոնք,ցավոք, տասնամյակներ անց նորովի շարունակվեցին այս 

անգամ Ադրբեջանում․․․  

 Ընդ որում՝ ցեղասպանությունը միայն  եղեռնը, զանգվածային կոտորածներն ու 

սպանություններով ուղեկցվող տեղահանությունները դեպի Դեր Զորի և այլ անապատները  չեն, 

այլ նաև այն գործողություններն ու նպատակային ստեղծված իրավիճակները, որոնք 

անմիջականորեն հայրենազրկում էին Հայկական բարձրավանդակի հայությանը և դարձնում 

աշխարհասփյուռ։ 

Ողբերգական այս շղթայի տրամաբանական շարունակության մեջ է նաև ժամանակակից 

հայ գրականությունը՝ բնականաբար  պահպանելով ցեղասպանության, նրան երբեմն  

ներհյուսված ազգային ազատագրական և ֆիդայական շարժման  թեմաներն  ու գրական 

ավանդույթները։ 

Դպրոցական ծրագրային նյութերի կողքին – Բակունցի <<Ծիրանի փողը>>,Կոստան 

Զարյանի 

<<Նավը լեռան վրա>>, <<Տատրագոմի հարսը>>, Գուրգեն Մահարու<<Այրվող այգեստաններ>>, 

Պարույր Սևակի<<Անլռելի զանգակատուն>> որպես արտադասարանական ընթերցանության 

նյութ՝կարող է աշակերտների մոտ ազգային արժեհամակարգի նոր  որակումներով  հանդես 

գալ  նաև ժամանակակից հայ գրականությունը՝բնականաբար պահպանելով ցեղասպանության 

,նրա  երբեմնի ներհյուսված  ազգային-ազատագրական և ֆիդայական շարժման թեմաներն ու 

գրական ավանդույթները։ 

Մասնավորապես վերջին տարիներին հիշյալ թեմաներում առանձնակի հետևողականություն ու 

ակտիվություն է դրսևորել գրող,հրապարակաղոս,Հայաստանի գրողների միության անդամ 

Վրեժ Սարուխանյանը,ում յոթ ժողովածուներն էլ առնչվում են ցեղասպանության հետ։ 

Դրանցում առանձնանում է մասնավորապես  ցեղասպանությանը վերաբերող եռապատում՝ 

 <<էրգրականչ>>,<<Տարոնականչ>>,<<Հայրենականչ>>ժողովածուները։ 

Եռապատումի առաջաբանում  գրող,հրապարակախոս Ռոլանդ 

 Շառոյանը ցեղասպանության թեմայի  համատեքստում նշում է․<<Հայոց ցեղասպանության 100-

րդ տարելիցի նախաշեմին հայտնվեց Վրեժ Սարուխանյանը,ով ցեղի ընդվզեղ գրիչը վրեժով 

ճոճեց  ցեղասպանի,նրա ձեռքերում յաթաղան դնող ոճիրի առջև  աչքերը փակող սև ուժերի  ու 

նրանց գործիք դարձած խուժանի դեմ՝որպես հայության ազգային արժանապատվությունը 

բարձր պահող ,ապրելու և հարատևելու կենսունակ ոգու ճիչ ու բոողոք․․․>>։ 

Այդ թեման որպես արյան կանչ է արժևորում եղեռնազարկ սասունցիների ժառանգորդ Վրեժ 

Սարուխանյանը․<<Սասունցի- մշեցու զավակը երբ  ծնվում է,պորտալարով արդեն  վերցրել է 

էրգրացավը,էրգրակարոտն ու էրգրականչը․․․էդ ցավը էնքան գալարվեց իմ հոգում ․վառվում 

էր,հետո ձեռքը կոկորդս գցեց․խեղդվում էր․․․Փրկվելեւ մի հնար կար՝գրել ու պատմել,որ կարոտը 

չմեռնի,որ ամեն սերունդ իր բաժին կարոտը ,հայրենասիրության իր մեծ երազը պահի ,ձգտի նրան ու 

փոխանցի․․․Այդ կարոտն ու երազը որ մեռան,ազգն արդեն մեռած է․․․>>։ 

Ծանոթացնելով Վրեժ Սարուխանյանի ստեղծագործությունների հետ՝աշակերտները 

գիտակցում են ,որ գրողի գաղափարական ըմբռնումը  մեկն է՝գրականաությունը միայն 

գեղագիտական հաճույք չէ,այլ ամենից առաջ ազգը մաքրագործող ու իդեալներ տվող սրբազան 

տաճար։Չէ՞ որ սերունդները հատկապես գրականությամբ  են ճանաչում սեփական  ժողովրդի 

պատմությունը։ 

Հին Ասորեստանում  ավանդույթ կար․ երբ արքաները նոր տաճար էին կառուցում,բացում 

էին հին տաճարի հիմքի այն մասը,ուր պահվում էր տաճարը կառուցողի ընծայաքարը,որի վրա 

գրված էր՝այսինչ արքան այսինչ թվին կառուցեց այս տաճարը․․․․երբ գտնում էին ընծայաքարը,դա 

մեծագույն պարգև էին համարում։Իսկ երբ չէին գտնում,,,մտածում էին,,,որ մի չարագգուշակ աղետ է 

լինելու։Վրեժ Սարուղանյանի համար այդ ընծայաքարը հայ գրականությունն ,որի ամեն սերունդ 

պետք է պահպանի ու շարունակի նախորդների ստեղծածը։Իսկ դրա ընդհատումը պարզապես 

նույնն է,ինչ անջատում են ծանր հիվանդի թթվածինը։ 

  Դասարանում ընթերցելով Սարուխանյանի իրապատումները՝աշակերտները գիտակցում 

են,որ գրողը ձգտում  է առանց ավելորդ զգացմունքայնության պահպանել ճշմարիտ ու ցավոտ 

իրականությունը և շարունակել սերունդների հիշողության թելը,որի ընդհատվելու դեպքում 

լրջորեն  կխաթարվի ազգային արժեհամակարգը։ 

     Թեև թեման ինքնին ծանր է ,բայց բելոր դեպքերում էլ հեղինակը ը նթերցողին ցավից տանում 

է դեպի լույսի շողը,փրկության ու վերապրումի հույսը։ 

  Այստեղ ամենադրամատիկ պահին անգամ աշակերտտները գիտակցում են,որ հայ 

մարդը  

չի կորցնում  հույսի շողը,ապագայի երազը։Գրողը ստեղծում է հայ մարդու հոգու 

վեհությունը,խաղաղությունը,հերոսականությունը,աշխատասիրությունը,սեփական 

արժեհամակարգին հավատարիմ մնալու գաղափարները մարմնավորող կերպարներ՝ 

հավատարիմ մնալով հայ գրականության ավանդական սկզբունքներին։ 

Ցեղասպանության թեմաներով գրված այս և նմանատիպ ստեղծագործությունների հետ 

աշակերտներին ծանոթացնեալով ՝խթանում ենք նրանց ազգային ազգային արժեհամակարգի 

ձևավորմանը,ամրապնդմանը,ինչպես նաև գալիք սերունդներին փոխանցմանը։ 

Տվյալների  մշակում և վերլուծություն 

Յուրաքանչյուր  հետազոտական աշխատանք ունի 

վերլուծության։առանձնահատկություններ։Այս պարագայում,աշխատելով տարբեր տարիքային 

խմբի աշակերտների հետ,բացահայտել ենք,որ նրանց մոտ ձևավորվել է նոր 

արժեհամակարգ։Սկսեցին որոշ աշակերտներ ձեռք բերել ժամանակակից գրողների 

ստեղծագործություններ և ընթերցել։Եղան տղաներ,ովքր   ոգևորվել էին Վարդանի կերպարով և 

ձգտում էին նմանվել նրան։ 

Ճիշտ է,մի քանի աշակերտներ չէին ցանկանում բնագրերը կարդալ,բայց նրանց համար 

օգտագործվեցին այնպիսի հնարներ,որոնք նպաստեցին  լսելով ծանոթանալ նյութերին; 

Վերջնարդյունքում այդ աշակերտների մոտ որոշակի արժեհամակարգ ձևավորվեց։ 

Օգտագործել ենք տարբեր հնարներ,մեթոդներ,կիրառվել են  ինչպես  անցյալի 

գրականության,այնպես էլ արդի գրողների ստեծգործություններ։ 

Ավագ դասարանի աշակերտը դպրոցական տարիքի  ամենահասուն շրջանում է․ նա տասնյոթ 

տարեկան է,արդեն ձևավորված ազգային արժեքների կրողն է։Դ․Դեմիրճյանի  

<<Վարդանանքը>>ուսումնասիրելիս նա խոսում,գրում,մտածում է Վարդանին պատշաչ լեզվով»։ 

Ինչպես հեղինակն է ասում․ <<Հերոսությունը հարգվում է ու երգվում,որովհետև հերոսության 

մեջ արյուն կա։ Ամեն մարդ չի հերոսանում։Երբեմն մի մադու պատահում է ոտքը դնել 

հերոսության  ուղու վրա ։ Կայծակում է հերոսությունը,մի վեհ գաղափարի համար՝ 

ազատության,այդ ամենասուրբ բանի համար աշխարհում կանգնում է մարդը․․․>>։ 

 Աշխատանքները կատարելիս բանավոր հարցման ու գրավոր աշխատանքների համար 

աշակերտները գնահատվել են։ 

 Ուշագրավ է,որ աշակերտների մոտ վերջում նկատվել էր առանձակի վրեժխնդրության 

զգացում։ 

 Արտադասարանական ընթերցանության ժամանակ պարզվեց,որ աշակերտների մոտ 

հետաքրքրություն առաջացավ՝ ուսումնասիրելու ժամանակակից գրողների 

ստեղծագործությունները։ 

 Աշակերտները յուրաքանչյուր դասին գնահատվել են ինչպես միավորային 

սանդղակով,այնպես էլ ձևավորող գնահատականներով։ 

 Դիտարկելով հետազոտոիթյան ընթացքը՝պետք է ասել,որ յուրաքանչյուր դասընթաց 

առանձնահատուկ էր,փորձարարական և հետաքրքիր։Կատարված աշխատանքների ժամանակ 

կիրառված մեթոդներն ու հնարները տեղին էին ու նպատակային։ 

 Պայմանավորված աշակերտների անհատական ունակություններով աշխատանքը 

կարելի է գնահատել դրական,իսկ վերջնարդյունքը՝ բավարար։ 

Եզրակացություն 

Այս հետազոտական աշխատանքը շոշափում է մի այնպիսի թեմա ,որը անկասկած շատ 

մեծ նշանակություն ունի Հայաստանի և հայ ժողովրդի համար։ Խոսքը գնում է ազգային 

արժեքային համակարգի ձևավորման մասին հայ գրականության  դասերին։ Արժեհամակարգի 

ձևավորման և նրա հարաբերական կայունության ապահովման համար հանրակրթության 

բնագավառում կարևոր և անփոխարինելի նշանակություն ունեն բոլոր ուսումնական 

առարկաները, հատկապես՝ գրականություն առարկան։ Դպրոցում սովորողները հայ 

գրականության ծրագրի շրջանակներում ծանոթանում են հազարամյակների կենսագրություն 

ունեցող հայկական քաղաքակրթությանը, նրա առաջացման ու զարգացման 

օրինաչափություններին, ձեռքբերումներին,ստեղծած արժեքներին և համամարդկային 

նվաճումներին, ինչպես նաև՝ այդ ճանապարհին հայ ժողովրդի դժվարություններին ու 

կորուստներին։ Հայ գրականություն առարկայի ուսումնասիրման շնորհիվ ձևավորվում է 

ազգային դիմագիծ, պետականամետ մտածելակերպ ունեցող հայ ժողովրդ և հայոց 

պետականության դերը համաշխարհային պատմության համատեքստում պատկերացնող, 

հայոց ազգային և համամարդկային արժեհամակարգը կրող պատասխանատու անձ ու 

քաղաքացի։Այդ իսկ պատճառով արժեքային համակարգի ձևավորումը ժամանակակից դպրոցի 

գերխնդիրն է և մշտապես պետք է լինի մանկավարժների ուշադրության կենտրոնում։          

Յուրաքանչյուր աշակերտ պետք է իմանա,որ որպես հայ՝ ո՞րն է իր անելիքն այստեղ՝ 

հայրենիքում։Ազգային գաղափարախոսությունը պետք է հուշի սեփական պատմական 

առաքելությունը,որտեղ ամենակարևորը հայրենիքը սիրելն է իրական սիրով։ Հենց այս 

պատճառով է,որ կրթության հենքը և գլխավոր իմաստը պետք է դառնա արժեհամակարգի 

ձևավորումը,իսկ երբ վերանում են արժեքների ձևավորման ազգային և համամարդկային 

ընդհանրական չափանիշները, և վարքի կարգավորիչ են դառնում իրավիճակն ու պահի 

նպատակահարմարություն, արժեհամակարգի գոյությունը կամ բացակայությունը դառնում է 

ազգային-հասարակական կարևորության խնդիր, որովհետև արժեհամակարգը պետք է 

ձևավորվի ազգային հոգևոր-բարոյական ընդհանրականության հիմքի վրա: 

1․ Ա. Գևորգյան, Ազգային կրթության դերն ու նշանակությունը սովորողների հայեցի 

դաստիարակության գործընթացում, Եր., 2002,: 

2. Բաբանսկի Յու․-Աշակերտների դաստիրակությունը կոմպլեքսային մոտեցում։ 

6․Վ․Սարուխանյան <<Էրգրականչ>> 

